
(1932-2018).

«Ӟеч сюлэм»

Ялан кытчы ке дыртэ

Удмурт кылэз дыше-
тон но гажан мылкыд 
пыӵатӥз мыным Бале-
зино ёросысь Кожиль-
гуртысь Валентина 
Корепанова. Удмурт 
йылол-сямъёс, кырӟан-
веранъёс сярысь ма-
демъёсыз туннэ но пель 
сьӧрам чузъясько.

Таӵе кышномуртэн пу-
миськыны кылдӥз шуыса, 
туж шумпотӥсько. Асме но, 
нылпиосме но визьнодаз. 
Библиотекаын ужаны кутски 
но, Валентина Вениаминов-
на мынам юрттӥсе но визь-
кенеш сётӥсе луиз. Гуртысь 
арлыдоосты люкаса, удмурт 
кыллэн нуналэзлы сӥзем уж-
рад ортчытӥмы.

Валентина Вениаминов-
на вордскемын Кез ёросысь 
Адями гуртын. Отын кема 
улӥллямтэ, бубизлэн гуртаз — 
Балезино ёросысь Борисгуртэ 
— улыны выжиллям. Анаез 
ӟуч но удмурт кылъёсъя но 
литературая урокъёсты нуэм, 
нош бубиз шофёр луыса ужам. 

Школазэ йылпумъяса, Валя 
дышетскыны пырем Ижысь 
медициная училищее. Но 1 
толэзьзэ больницаын кылле-
мез бере валам, эмъян удыс 
солы уг тупа шуыса. Отӥяз 
Удмурт кун университетысь 
удмурт филфакез йылпумъя-
са, Балезино ёросысь Турец-
кой черкогуртысь школаын 
дышетыны кутскем. Кема ик 
ужаса вуттымтэ, бызем но 

мужикезлэн гуртаз, Кожиль-
гуртэ, вуэм.

Валентина Корепанова 
34 ар дышетон удысын тыр-
шиз. Урокъёсты нуэм сяна, 
шаертодонъя музей кылды-
тон но сое узырмытон бор-
ды басьтӥськиз. Шумпотоно, 
музеймы туннэ но ужа. Кӧня 
ке арзэ ужаз нылпи садын, уд-
мурт кылъя кружок нуиз. Со 
сюлмаськемен, тэшкылиосмы 

пӧртэм конкурсъёсын вор-
монъёс басьязы. Туннэ кадь 
ик тодӥсько на К. Гердлэн про-
изведениезъя «Гондыр выжы» 
инсценировка пуктэммес. Та 
дышетӥсьлы луыса мон но 
эшъёсы удмурт кылэз валаны 
дышимы.

Табере Валентина Вениа-
миновна 6-тӥ арзэ шутэтске 
ни. Тэк пуконэз тодӥсьтэм 
кышномурт ялан кытчы ке 
дыртэ. Гуртысь арлыдоослэн 
кенешенызы кивалтӥсьлэн 
воштӥсез луэ. Ас вакытаз Ва-
лентина Корепанова куасэн 
бызьылонъя ёрослэн чем-
пионэз вал. Спортэн эшъ-
яськонзэ туннэ но уг аналты. 
Кожильгуртмы интыяське-
мын чугун сюрес но Чупчи 
шур вискы. Гуртэтӥ пыдын 
ветлыны инты трос ӧвӧл 
бере, эшеныз Ангелина Пых-
тееваен чугун сюрес линия 
сьӧры бодыосын вамышъ-
ян «Капчи ветлон» сюрес 
кылдытӥзы.

— Нырысь ик вакчи сю-
рес лёгимы вал, но эшъёсмы 
трос люкаськизы но кузьгес 
каримы, — шуэ Валентина 
Вениаминовна. — Мужикъ-
ёсмы, тодмоосмы бордамы 
итӥськизы, тӥр, бензопила 

но секатор кутыса, сюресмес 
утялтӥмы. Табере нуналлы 
быдэ 10-12 арлыдоос отӥ ва-
мышъяло. Нош кемалась ик 
ӧвӧл куное ӧтьылӥмы Балези-
но каргуртысь но Такапигур-
тысь арлыдоосты. Соос понна 
пӧртэм станциос малпамы. 
Пумиськонмы туж яраз.

Пельнянь фестивале но 
гуртысьтымы арлыдоос мы-
ло-кыдо пырисько. Азьвыл 
аръёсы одӥг ульчаен гинэ 
пельнянь сиылӥзы, туэ бы-
дэс гурт бордазы итӥськиз. 
Кылем суббота нуналэ 40 
килограмм пельнянь пӧзьтӥ-
мы, синерболэн (ӵужонвал)
шудӥмы, кырӟан-веранъя 
конкурсъёс радъямы. Та ужэз 
радъясьёс пӧлын одӥгез Ва-
лентина Корепанова вал.

Корепанов кузпалъёслэн 
3 пиоссы, 5 внукъёссы но 
1 внучказы. Валентина Ве-
ниаминовна ваньмон дыръяз 
керттӥське: выж лёгетъёсыз 
Удмуртилэн сьӧраз но кош-
кемын ни.

________

Мария ПОПОВА .
Балезино ёросысь 

Кожильгуртысь 
библиотекаын ужась 

Балезино ёросысь Кожильгуртысь Валентина Корепанова.

Ӝакы апай удмурт 
визьбурлэн ошмесэз 
вал. Дораз ӵем ветлӥзы 
тодосчиос, этнографъ-
ёс, фольклористъёс. Та 
нуналъёсы Йӧскалык 
библиотекаын Ӝакы 
апайлы сӥзем «Гужем 
шулдыр тылобурдо 
чирдэмен» этнографи-
ческой фильмен тод-
матскон ортчиз.

Ӝытэз усьтӥз фолькло-
рист, филология наукаосъя 
доктор, профессор Татьяна 
Владыкина. Татьяна Григо-
рьевна Ӝакы апаез (Кия-
са ёросысь Уддяди гуртысь 
Ольга Николаевна Соловьё-
ваез) туж ӟеч тодэ вал, соин 
кӧня ке пол пумиськылэм, 
кырӟанъёссэ гожтыса кель-
тэм. Угось 1932-тӥ арын 
вордӥськем, пичиысен кай-
гу пыр потэм Ӝакы апай уд-
мурт калыклэсь визьбурзэ, 
кырӟанъёссэ туж ӟеч тодэ 
вал.

— Кема дыр ӵоже ми 
фольклор шоры учкылӥм 
нимтэм творчество шоры ся-
мен, — шуиз Татьяна Григо-
рьевна, — 40 арлэсь кема мон 
ветлӥ Удмуртиысь пӧртэм 
ёросъёстӥ, калыклэсь фоль-
клор люкаса. Со адямиослэн 

ымныръёссы ваньзылэн син 
азям. Но туж жаль, соку ӧй 
вал луонлык тусъёссэс ви-
деое кельтыны. Озьы ке но 
туж шумпотӥсько, Ольга Ни-
колаевна Соловьёва фильме 
гожтӥськыса кылиз шуыса, 
со усьтэ асьме удмурт фоль-
клорлэсь, этнографилэсь 
аспӧртэм галереязэ.

Татьяна Владыкина тау 
кариз фильмлэн авторезлы 
Денис Корниловлы. Егит то-
досчи аслаз шӧдэмезъя туж 
быгатыса гожъя удмурт пе-
сянайёсты, собере вань лю-
кам материалъёсты филь-
ме радъяны быгатэ. Тӥни 

озьы Ӝакы апай сярысь но 
«Гужем шулдыр тылобурдо 
чирдэмен» этнографической 
фильм пӧрмиз.

Денис Корнилов верамъя, 
Ӝакы апаез видеое со гож-
тэм 2014-тӥ арын, со дорын 
2 нунал улэм. Ӝакы апай туж 
яркыт син азе пуксе. Сюлэ-
мез бугырто солэн пичи ды-
рысьтыз тодэ ваёнъёсыз, туж 
вазь анай-атайтэк бордаз 
3 аресъем выныныз кылемез. 
Паска нуналэ гинэ но соослы 
буям кукей сётӥсь вылымтэ. 
Озьы кӧтӝожъёссэ нылаш 
кырӟаса буйгатылэм. Огпол, 
сютэм улонлы чидатэк, кыре 
потэм, мед куло вал шуыса 
сюлворыны ӧдъям. Учке но, 
тӧл шорын кызьпу куасал-
ляське, уг чигы, чида. Соку 
нылаш вӧзаз сылӥсь вынзэ 
адӟем, пичи маке шуэ, пе: эн 
кулы, апай, мон сиён уг ни 
куры…

Ольга Николаевна вань 
сюлэмзэ сётэм вынзэ бу-
дэтонлы, нош ачиз 42 аре-
скысен гинэ картэн улонэз 
адӟем. Пал кылем трос ныл-
пиё пиосмурт сое кышно-
лы, нылпиосызлы анайлы 
ваем…

«Гужем шулдыр тыло-
бурдо чирдэмен» фильмын 
трос вашкала кырӟанъёс 

чузъясько, пӧртэм тодосчиос 
Ӝакы апайлэн удмурт куль-
тураын интыез сярысь вера-
ло. Удмуртсэ сяна, гуртысь 
огшоры кышномурт пор, би-
гер, бесерман кылъёсты, со 
калыкъёслэсь сямъёссэс тодэ 
вылэм. Туж сюлмаськем, 
егитъёс калык сямъёсты мед 
тодозы, мед утёзы шуыса.

Фильмен тодматсконэ 
зал тыр калык люкаське-
мын вал: тодосчиос, жур-
налистъёс, Ӝакы апайлэсь 
гуръёссэ кырӟась эшъёсыз, 
Уддяди гуртысь коллектив, 
ӵыжы-выжыосыз. Будэтэм 
нылпиосыз пӧлысь одӥгез — 
туж тодмо эмъясь, медицина 
наукаосъя кандидат, «Удмурт 
Кенеш» огазеяськонысь ак-
тивист Надежда Гузнищева 
— пусйиз:

— Семьяямы ми 6 пи-
налъёс вал, мон пичиез. 
Ӝакы апай милем анай луиз. 
Солэсь мылкыдзэ кырӟамез 
пыр тодылӥм. Куддыръя 
мама ми вылэ лекъяське 
но вал, дыр, но ноку куа-
разэ ӧз будэтъя. Кыӵе гур 
кырӟамезъя валаськом ни 
вал, лекъяське шуыса. Атай-
мы агаймес куаретыны кут-
ске ке, анаймы палаз карись-
ке, кесяськыны уг лэзьы. 
Ми кырӟан пӧлын улӥм. 

Мамамы дышетӥз ог-огмес 
гажаны, ӵыжы-выжыосын 
юн кусып возьыны. 
Берпуметӥ шокчытозяз со-
лэн йырсазьыз туж лэчыт 
вал. Кулытозяз вералляз: тае 
тӥ тодыны кулэ, тае гожтэ! 
Туж тау тодосчиослы, соос 
анайлэсь тодэмъёссэ калы-
клы кельтӥзы…

Ӝакы апай но солы сӥзем 
фильм сярысь мылкыдъёс-
сэс веразы гуртоос но, тод-
мо адямиос но: режиссёр 
Лев Вахитов, фольклорист 
Галина Глухова, кырӟась, 
фольклорист Николай Ани-
симов но мукетъёс. Ӝакы 
апай котьку шуылэм: мы-
нам тӥледлы сомында ве-
ранэ на, лыктэ, пожалуйста. 
Кулон азяз верано кылъёссэ 
тетраде гожъяса улэм на. 
Со тетрадь но табере исто-
рия ни...

— Удмурт калыкмы-
лэн сюлэм ӝожез кырӟанэн 
кисьтӥське. Адями 
ӝожтӥськыса уг ветлы, со 
лулпушсэ, сюлэмзэ кырӟанэн 
небӟытэ. Ӝакы апай — со 
калыкмылэн огъя символэз 
кадь, — презентация дыръя 
пусйиз Татьяна Владыкина.

________

Елена МИННИГАРАЕВА

Буре ваён

«Мынам тӥледлы сомында веранэ…»

